JAUHI MEMINTA-MINTA,

Marilah kita bersama-sama meningkatkan ketakwaan kepada Allah
Subhanahu wa-Ta’ala dengan melaksanakan segala perintah dan
meninggalkan segala larangan-Nya. Mudah-mudahan kita diberkati Allah

Subhanahu wa-Ta’ala di dunia dan akhirat.

Sidang Jumaat yang dirahmati Allah Subhanahu wa-Ta’ala

Islam mewajibkan umatnya supaya berusaha mencari rezeki
dengan titik peluh sendiri. Agama kita melarang umatnya daripada
bersikap malas lebih-lebih lagi meminta simpati atau bantuan daripada
orang lain tanpa keperluan. Allah Subhanahu Wata'ala telah menentukan

rezeki seseorang itu melalui firman-Nya dalam surah Hud ayat 6:

Yang bermaksud: "Dan tidak ada satu pun makhluk yang melata di bumi
melainkan Allah yang menjamin rezekinya dan mengetahui tempat
menetap dan tempat penyimpanannya. Semuanya Itu tertulis di dalam

kitab yang nyata (Lauh Mahtiz)".

Orang yang berkerja mencari rezeki dengan usahanya sendiri akan
diberi kemuliaan pada hari kiamat. Rasulullah  Sallallahu ‘Alaihi
Wasallam bersabda dalam hadis yang diriwayatkan oleh Imam Al-

Baihaqi:

Yang bermaksud: “Barangsiapa mencari rezeki halal untuk
menjaga diri daripada meminta-minta, dan dengan tujuan
memenuhi natkah keluarga, serta supaya dapat membantu
Jirannya, nescaya dia akan datang pada hari kiamat dengan

wajahnya yang berseri-seri seperti bulan purnama.”

Ada pun orang yang selalu meminta-minta bukan kerana terdesak
atau kesempitan hidupnya akan dibangkitkan di akhirat nanti dalam
keadaan buruk wajahnya. Rasulullah  Sallallahu ‘Alaihi Wasallam

bersabda melalui hadis yang diriwayatkan oleh Imam al-Bukhari:

Yang bermaksud: “Seseorang yang sentiasa meminta-minta daripada

orang lain 1a akan datang pada hari kiamat dalam keadaan tidak ada

sekerat daging pun di wajahnya'.

Sidang Jumaat yang dirahmati Allah Subhanahu wa-Ta’ala



Allah Subhanahu Wata'ala menyayangi hamba-Nya yang fakir atau
miskin namun mereka tidak meminta-minta. Rasulullah Sallallahu Alaihi

Wasallam bersabda dalam hadis yang diriwayatkan oleh Ibnu Majah:

Yang bermaksud: Sesungguhnya Allah  Subhanahu wa-Ta’ala
menyayangi hamba-Nya yang beriman, yang miskin, yang tidak suka

meminta-minta sedangkan ia terpaksa menanggung natkah keluarganya.

Oleh itu, sebagai umat Islam hendaklah kita membantu masyarakat
kita yang memerlukan dengan memberikan apa jua bantuan lebih-lebih
lagi pada masa wabak covid-19 ini. Janganlah sampai mereka terdesak
sehingga meminta-minta kepada orang lain. Ingatlah bahawa segala

amalan kita ini akan dilihat oleh Allah Subhanahu wa-Ta’ala.

Firman Allah Subhanahu wa-Ta’ala dalam Surah al-Taubah ayat 105:

Yang bermaksud: Dan katakanlah: “Bekerjalah kamu, maka Allah akan
melihat pekerjaanmu, begitu juga Rasul-Nya dan orang mukmin, dan
kamu akan dikembalikan kepada (Allah) Yang Mengetahui yang ghaib
dan yang nyata, lalu diberitakan-Nya kepada kamu apa yang telah kamu
kerjakan.”

